
und s Jesuschindli het de Ängeli gseit: «Gäbet dr armen Ärde d Margritli
wider zrugg.» Und jetz, wie wenn's tät schneie, si tusig und abertusig Margritli

ganz satteli zum Himmel usgfäcklet uf d Fälder und uf d Matte abe.
Wo's gägem Obe zuegange isch, het si dr Himmel ufs Mol gfärbt. D Ärden
isch is Lüüchte cho, und es het chlyni Guldstückli grägnet. Jedes isch zmitts
uf nes Margritli z flüge cho. —

Wider het dr bös Ryf sy yschchalti Hand uf s Land gleit. Aber d Margritli

heis prächtig Überstande.
Am Morge het s Jesuschindli ganzi Schare Elfeli usgschickt, für

jedem Margritli es Silberfädeli uf s Röckli goh z lege.
So hei die liebe Blüemli dr Lohn übercho, wyl sie em böse Geist nit

glost hei. Und isch's nit e so: Hüt no blüeihe d Margritli lang, — bis i
Spotherbst use. S guldgäle Chnöpfli i dr Mitti isch ne blybe, und uf ihrem Röckli
glänzt silberigs Tau.

Und no öppis Liebs und Sehöns: Wie d Ängeli vo dozmol, so mache
sythär d Chind uf dr Ärde immer wider Chränzli vo Margritli

# #

über allem Ärdeleid Es Chinder-Gebättli

Über allem Ärdeleid
Schynt doch wider d Sunne.
Jede Tag bringt neui Freud,
D Träne si verrunne.

Es dunklet vorusse
Es Stärnli isch cho.
Jetz gohn i is Bettli,
Mys Härzli isch froh

Wätterwulchen überm Hus
Hei si gly verzöge.
Über alli Flöger us
Glänzt dr Rägeboge.

I bätte ganz lysli
Und dänke drby
A Heiland im Himmel
Und lieb schlofi y. Amen.

Es heiter frohs Lache

Es heiter frohs Lache,
Dr Friden im Hus,
So löscht dr dys Liechtli
Gwüss währli nit us.

Es heiter frohs Lache,
Dr Glaube drby,
As Gueten as Schöne,
Am Schatte verby.

Es heiter frohs Lache
E guldigi Sach,
Isch Balsam im Läbe
Für's Weh und für's Ach.

